Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Carlos García Adanero jaunak egindako galderaren erantzuna, Foru Diputazioak emana, lan-arriskuen prebentzioaren arloko neurriei buruzkoa. Galdera argitaratu zen 2017ko martxoaren 10eko 44. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro-UPN talde parlamentarioari atxikitako foru parlamentari Carlos García Adanero jaunak idatziz erantzuteko 9-17/PES-00079 galdera egin du. Hona Garapen Ekonomikorako kontseilariaren erantzuna:

Hona hemen Nafarroako Osasun Publikoaren eta Lan Osasunaren Institutuak hartutako neurriak:

1. NOPLOIren estatutuak aldatu

– Zerbitzuko burutzak bitik batera gutxitu dira; horrenbestez, atalen arteko koordinazioa hobetu eta efizientzia handitu da.

– Psikosoziologia prebentzioaren arloko gainerako espezialitateekin parekatu da, hura atal teknikoan sartuz.

– Prestakuntza, Informazio eta Ikerketa Unitatea sortu da, zerbitzuko burutzaren mendean, haren hiru atalei arreta emateko.

– Medikuntza Prebentiboaren eta Osasun Publikoaren arloan, barrutiko fakultatibo espezialista bat jarri da, arestian aipatutako unitatean hain zuzen, Ekintza Planetik heldu diren azterlan eta erregistroak egiten laguntzeko.

– Idazkaritza Teknikoan laneko arriskuen prebentziorako unitate berri bat sortu da.

– Nafarroako Laneko Osasunaren Kontseiluaren osaketa aldatu da, hartan langile autonomoen ordezkaritza sartuz.

2. Lehentasunezko jarduteko enpresak

– Jomuga-programa deitutakorako enpresak hautatu dira, eta zerrenda Laneko eta Gizarte Segurantzako Ikuskatzailetzara igorri da, bisita ditzan.

– Osasuneko eta Laneko zuzendari nagusiek sinatutako gutuna enpresa horiei igorri zaie.

Nafarroan istripu gehien zituzten 400 enpresetan % 20 jaitsi da istripu-kopurua 2015 eta 2016 urteetan.

3. Laneko osasunaren arloko ekintza plana

– Laneko Osasunaren III. Planeko 2017-2020 Ekintza Plana partaidetzaren bidez landu da, eta Nafarroako Laneko Osasunaren Kontseiluak hura onetsi da.

3.1 Istripuen prebentziorako programa

– Ikertutako laneko istripuen 50 fitxa teknikoren bilduma aztertu, argitaratu eta zabaldu da.

– Jarduerako enpresariei basogintza programa aurkeztu zaie (50 pertsona bertaratu ziren).

– Basozaintzako langile eta mendietako agente guztiei prestakuntza eman zaie (136 bertaratu ziren), egurra ateratzearen arloko arriskuak identifikatzeko eta jarduteko protokolo bat izateko. Nafarroa osoan, modu deszentralizatuan, bost prestakuntza saio egin dira.

– Alertak piztu dira Nafarroan lehenengo aldiz gertatutako heriotza-istripu larriak, edo prebentzio-interesa dutenak, gertatu ondoren.

3.2 Garraio programa

– Gaixotasun infekto-kutsakorra duena garraiatzeari buruzko eskuorria eta kartela egin dira, O-NOZen Prebentzio Zerbitzuarekin lan eginez, osasun-garraioan lan egiten dutenentzat.

3.3 Arrisku psikosozialak artatzea

– Arrisku psikosozialetatik heldutako kalte-agerraldiak izan dituzten enpresei kontrol-bisitak egin zaizkie.

– Gatazka-egoeran dauden enpresetan bitartekaritza-prozesuetan esku hartzeko aukera gaitu da.

– NOPLOIko teknikariek parte hartzeko aukera izan dute enpresetako ustezko laneko jazarpeneko eta sexu-jazarpeneko kasuetako ikerketa batzordeetan.

3.4 Kolektibo ahulak

– Lanerako adin aurreratuari eta laneko osasunari buruzko jardunaldia egin da (90 bertaratu ziren), Adin guztietarako lan-osasuna kanpaina europarraren barruan (2016ko azaroa).

– Amatasunerako lan-arriskuari buruzko kartela eta diptikoa egin dira, sexu- eta ugalketa-zentroetarako, osasun etxeetarako eta lantokietarako.

– Gizarte Segurantzako Institutu Nazionalaren zuzendariordetzara txosten bat bidali da 2015ean eta 2016an NOPLOIko Lan Osasunaren Zerbitzuan artatu diren haurdun dauden bularra ematen ari diren emakumeen kasuistikari buruz, GSINk, mutuek eta LSHINk amatasunerako lan-arriskua egoteari buruzko ebaluaziorako inguruko estatu mailako irizpideen bateratzea bultzatzeko.

3.5 Prebentzio-sistema hobetzea

– Lehenengo harreman batzuk izan dira Toki Administrazioko Departamentuarekin arlo horretarako prebentzio-zerbitzu mankomunatuak era daitezen sustatzeko.

3.6. Prestakuntza eta informazioa

– LPO espezialitateko (LHko 50 ikastetxe) irakasleentzako lan-osasunaren arloko prestakuntza eta informazioa emateko lana hasi da, Hezkuntza Departamentuarekin batera.

3.7 Beste batzuk: Hemendik gutxira amaituko da

• Nafarroako prebentzio-ordezkariak prestatzeko planaren

• istripuen prebentziorako plan berezia (talka plana) landu da. Parlamentuko mozio batetik heldu da hori, bai eta aurrekontuak direla-eta Parlamentuak onetsi zuen zuzenketa batetik ere, eta ekintza planeko beste jarduketa batzuekin koordinatu beharrekoa da.

4. Enpresentzako eta entitate sozialentzako diru-laguntzen kudeaketa

• Urtean 100.000 euro eman dira (2016 eta 2017an) lan-osasuneko proiektuak egiteko.

• Lanerako ekipamenduak eta lantokiak hobetzeko proiektuei buruzko informazioa eta jarraipena (320.000 euro) (DPEET).

5. Erakundeen lankidetza eta departamentuen arteko koordinazioa hobetzea

5.1
DPEETrekin lankidetzan, lantokietako arriskua gutxitzeko eman daitezkeen diru-laguntzen aipatzeko moduko dibertsifikazioa lortu da.

5.2
Laneko eta Gizarte Segurantzako Ikuskatzailetzaren 2016ko eta 2017ko planak zabaldu dira, eta haietan sartu da

• ikuskatu beharreko enpresetan lehentasunez jarduteko jarduera ekonomiko berrietako

• intereseko arrisku psikosozialak direla eta, etsaitasunezko jokabideetatik heldutakoak, eta

• enpresek nahitaezkoa den laneko istripuaren partea ez jakinarazteko kasuak direla eta.

5.3
Aditu moduan parte hartu da Laneko Segurtasun eta Osasunaren Batzorde Nazionala deitutakoaren eta Segurtasun eta Higienearen Institutuaren mendekoak diren estatu mailako lantalde ugaritan, bai eta Osasunaren Lurralde arteko Kontseiluaren Osasun Publikoaren Batzordearen lan osasunerako lantaldean ere.

5.4
Enpresetan eta lantokietan segurtasunaren eta osasunaren arloko baldintza material edo teknikoak egiaztatu eta kontrolatu dira, Lanaren eta Gizarte Segurantzaren Ikuskatzailetzak programatutako lanetarako teknikari gaitu gisa.

5.5
Lan osasuneko jarduketak sartu dira Nafarroako zahartze osasungarrirako planean.

5.6
Osalan-Laneko Segurtasun eta Osasunerako Euskal Erakundearekin bi bilera izan ditugu, gai komun batzuk aurkeztu eta haietan lankidetzan jarduteko.

6. Mutuak

– Amatekin (laneko istripuen 20 mutuak biltzen dituen elkartea) bilera bat egiteko lehenengo kontaktuak apirilean izan genituen, entitate horiek Nafarroan garatu beharreko Gizarte Segurantzaren prebentzio-jarduketetarako urteko plan orokorren arloko lankidetza ezartzeko.

– Aldi baterako ezintasun komuna kontrolatzeko jardunaldia, oinarrizko osasun laguntzako medikuentzat (70 bertaratu ziren).

–  Gizarte Segurantzaren kolaboratzaileak diren mutuen osasun-jarduketei buruzko kexen erregistroa sortzea.

7. Prestakuntza, informazioa eta ikerketa (Jarduketa horietatik gehienak lan osasuneko planeko ekintzak egiteari dagozkio).

– Lan Osasunaren zerbitzuko teknikariei bilerak gidatzeari eta plangintza operatiboaren arloko prestakuntza ematea.

– Nafarroako Gobernuko prebentzioko ordezkarien prestakuntza. 32 pertsonentzako ikastaroa eta jardunaldia. 45 ordezkari bertaratu ziren.

– 2016ko Lan Osasunaren Nazioarteko Egunaren jardunaldia (100 pertsona bertaratu ziren). Aurreikusita dago 2017ko apirilaren 28an CCOOren ekitaldian parte hartzea.

– 2007-2012 urteetarako Lan Osasunaren arloko Estatuko Prestakuntza Planaren ebaluazioa eta 2012-2015 urteetako jarduketak koordinatzea. Autonomia erkidegoen eledun izatea Estatuko Segurtasunaren eta Osasunaren Kontseiluko lantaldean.

– LPO espezialitateko (LHko 50 ikastetxe) irakasleentzako lan-osasunaren arloko prestakuntza eta informazioa emateko lana hastea, Hezkuntza Departamentuarekin batera.

– Lan Osasunaren Aldizkari bihilabetekariaren zabalpena handitzea (50 hartzailetik 200 hartzailera) teknikari eta eragile sozialen artean.

– Langileen osasuna, laneko etsaitasunezko jokabideak, kalte psikosozialak eta abarrekoen Zaintza Epidemiologikoko Sistemaren arloko zenbait biltzarretan parte hartzea gonbidatu gisa.

– Nafarroako Lan Osasunaren III. Inkestaren emaitza argitaratzea (2016).

– Nafarroako lan istripuei buruzko txosten hiruhilabetekariak eta urtekariak argitaratzea.

– Web orriaren aurkezpena eta edukiak hobetu eta gaurkotzea, etengabeko prozesu baten bitartez.

8. Bestelako jarduketak

– Nafarroako Gobernuko Administrazio Erroaren prebentzio sistemari buruzko auditoria abian jartzea.

– Amiantoa.

– Nafarroako Ospitaleguneko Neumologia Zerbitzuarekin eta Ezgaitasunen Baloraziorako Lantaldearekin talde bat osatu da lanean amiantoaren eraginpean egoteko balizko kasuekin lotutako patologiak aztertzeko.

– Amiantoagatiko konpentsazio funtsari buruzko txostena egitea, Nafarroako Parlamentuak aho batez onetsi bezala.

– Amiantoaren eraginpean egotearen arriskua dakarten laneko planak berrikusi eta haien egokitasunari buruzko txosten teknikoak egitea, laneko agintariek eskatuta. 2015ean eta 2016an amiantoaren eraginpean egotearen arriskuari buruzko 60 plan egin dira.

– Nafarroako Ospitaleguneko Neumologia Zerbitzuko arduradunekin bilera egitea, amiantoaren eraginpean dauden langileei lanean aritu ondoren egindako azterketen jarraipena egiteko.

9. Eskatuta egin diren jarduketak eta bestelako programak

– Istripu larri, heriotza-istripu eta prebentzio dela-eta interesa duten beste istripu batzuen arrazoiak ikertzea (urtean 70 inguru).

– Erakunde, enpresa, ordezkari eta langileei aholku eta laguntza teknikoa ematea.

– Nafarroako langileen osasunari buruzko Zaintza Epidemiologikoko Sistemari eustea. Osasuneko oinarrizko osasun laguntzak urtean jakinarazitako 1.300 kasu inguruetatik norberaren borondatez aitortzekoak diren laneko patologien 600 kasu nominalei arreta egin eta haiek aztertzea. Lanarekin lotutako patologien kasuak aztertzea: urtean 130 inguru dira. Ikuskatzailetza Medikoak eta Oinarrizko Osasun Laguntzak jakinarazi dituzten baina gero jakitera eman ez diren laneko istripuen ondoriozko lesio kasuei arreta egitea (urtean 70 inguru). Oharra: Datu horiek 2015ari buruzkoak dira; 2016koak, berriz, prestatzen ari dira. Adierazleen goranzko joera.

– Laneko Medikuntzaren Irakaskuntza Unitatearen kudeaketa eta familiako eta komunitateko medikuntzako mediku espezialisten eta medikuntza prebentiboko eta osasun publikoko mediku espezialisten MIR Sistemaren prestakuntzan laguntzea.

10. Nafarroako Laneko Osasunaren Kontseilua

– Kontseiluaren saioetan parte hartzea eta haren idazkaritzaz arduratzea. Urtean 3 bilera egiten dira.

Politika Ekonomiko eta Enpresarialaren eta Lanaren Zuzendaritza Nagusiak hartutako neurriei dagokienez, legegintzaldi honetan, Lan Harremanen eta Arriskuen Prebentzioaren Atalari esleitutako eginkizunen bitartez, zuzendaritza honek honakoak egiten jarraitu du:

a) Lantokiak irekitzeari buruzko komunikazioak eta eraikuntza-obrei buruzko segurtasuneko eta osasuneko planak jaso, eta amiantoarekin zerikusia duten lanetarako planak baimentzea.

b) Eraikuntzaren sektoreko enpresa egiaztatuen eta amiantoaren arriskua duten enpresen erregistroan izena emateko eskariak baimentzea.

c) Laneko arriskuen prebentzioaren arloko zehapen-prozedurak izapidetzea, Laneko eta Gizarte Segurantzako Ikuskatzailetzak eskatuta.

Nafarroako Osasun Publikoaren eta Lan Osasunaren Institutuarekin etengabeko lankidetzan jardunez, arlo honetako politika publikoen koordinaziorako aldizkako bilerak egiten dira.

Gainera, Laneko eta Gizarte Segurantzako Ikuskatzailetzaren Lurraldeko Koordinazio Batzordean parte hartzen jarraitzen dugu. Laneko eta Gizarte Segurantzako Ikuskatzailetzaren Nafarroako urteko plangintza onesten duen administrazioen arteko organoa da.

Laneko arriskuen prebentzioaren arloa sustatzeko politikei dagokienez, 2016an lehentasunezko laneko arriskuei buruzko proiektuak egiteko laguntzen deialdia onetsi zen, eta irabazi asmorik gabeko lau erakunderi 75.000 euro eman zitzaizkien guztira, 25 langile bitarteko enpresetan proiektu bana egin zezaten. Gaur egun, 2017rako neurriak diseinatzen ari gara, NOPLOIrekin batera.

Halaber, 235.000 euro eman zitzaizkien enpresa nafarrei lantokiak egokitzeko inbertsioetan laguntzeko eta lanerako ekipamenduak ordeztu edo egokitzeko, lan arriskuen prebentziorako araudi indarduna betetze aldera. 2017an, deialdiak 250.000 euro dauzka, eta Nafarroako enpresen prebentzio arloko inbertsioak babestera bideratuko da. Eskabideen balorazio teknikoa NOPLOIk eginen du.

Bestela ere, Zuzendaritza Nagusiak 2017-2020 aldirako Nafarroako Lan Autonomoaren Planaren idazketa koordinatu du. Dokumentu horretan, Nafarroako autonomoen kolektiboari laguntzeko jarduketak biltzen dira. Planaren ildo estrategikoetako batek laneko arriskuen eta lan osasunaren prebentzioaren arloa du ardatz, eta hartan hiru ekintza eta bederatzi jarduketa zehatz daude, honako hauek xede hartuta: kolektiboa eta haren arriskuan identifikatzeko jarduerak; sentsibilizazio, prestakuntza eta zabalpen jarduketak; eta kolektiboko elkarteak sustatzea, arriskuen prebentziorako organo instituzionaletan (Nafarroako Lan Osasunaren Kontseilua) parte hartzearen bitartez. Plan honek, halaber, aurreikusten du autonomoen kolektiboa dela eta laneko istripuen behatoki iraunkorra sortzea, eta bertan haien elkarteek, administrazio zentralak eta mutuek parte hartzea. Behatoki horrek kolektiboko lan istripuen aldagai eta arrazoi guztiak aztertuko ditu eta hobekuntzak proposatuko ditu.

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

Iruñean, 2017ko martxoaren 31n.

